
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় খণ্ড-তৃতীয় সর্গ।
১০৩

কেন করি পাপ কার্য্য কলঙ্ক সলিলে

ডুবাও আপন নাম, স্বদেশের আর?
 সকলে চমকি উঠি, চাহি পরস্পরে

পরস্পর পানে, সবে হইল বিস্মিত

সাহসে তাহার।
বীরেন্দ্র।   নাহি জানি তুমি কেবা

কেমনে জানিলে মোরে! বাখানি সাহস!

তস্কর আমরা নহি। “স্বদেশ উদ্ধার”

আমাদের ব্রত,আর আমাদের পণ।

করিতে সঞ্চয় অর্থ সেই ব্রত তরে,

কৃপণের ধন লুটি সুবিধা যেমন,

করি নরহত্যা আর প্রয়োজন মত।
দেব।  “স্বদেশ উদ্ধার!” জানি না ইহার অর্থ।

কেমনে করিবে তুমি স্বদেশ উদ্ধার?
বীরেন্দ্র।  “স্বদেশ” বলিতে এই আমাদের দেশ,

যে দেশের রাজা এই ইংরাজ এখন।

চাহি এই দেশ পুনঃ লইতে আমরা,

তাড়াইয়া ইংরাজেরে সমুদ্রের পারে।

সে নহে কঠিন কাজ লোকে ভাবে যত।

করিতে হইবে যুদ্ধ ইংরাজের সনে,

স্বদেশ উদ্ধার কভু হবে না কথায়।

চাহি গোলা গুলি অস্ত্র বন্দুক কামান

